
						વિકિસ્રોતમાંથી

					

					


					
					
					આ પાનું પ્રમાણિત થઈ ગયું છે.
બુચાજીનું સ્વપ્ન
૩૩
 





‘પણ તમને શટલકૉક ઉછાળતાં તો હજી ફાવતું નથી, ને ટેનિસ રમવાની મહેનત કરો, એમાં ડિસ્પેપ્સિયા ક્યાંથી દૂર થાય !’

‘કાંઈ નહીં, હવે આ અષ્ટગ્રહની યુતિ થશે ને વિમલ તળાવ ફાટશે એટલે આપણો જ નિકાલ થઈ જશે, એટલે નિરાંત.’

‘અરરરર ! આવું અમંગળ કાં બોલો ?’ એક સ્ટૅમ્પ-પેપર ઉપર સહી કરતાં લેડી જકલની આખમાં ઝળઝળિયાં આવી ગયાં.

અને પછી, ઈશ્વરને પ્રાર્થના કરતાં હોય એ ઢબે તેઓ બોલી રહ્યાં :

‘હે ભગવાન ! મારુ હેવાતણ અખંડ રાખજે.’

આ કરુણ દૃશ્ય સર ભગન જેવા અઠંગ ઉદ્યોગપતિને પણ સ્પર્શી ગયું. એમણે તુરત સેવંતીલાલને પૂછ્યું:

‘ગિરજાની દાઢી બોડાઈ રહી કે નહિ ?’

‘દાઢી તો ક્યારની બોડાઈ ગઈ છે.’

‘તો પછી એ ક્યાં રોકાયો ?’

‘નાહવા ગયો છે.’

‘અત્યારે એને નાહવાનું સૂઝયું ?’

‘કહે છે કે મારા યજમાન સિવાયના વાળંદ પાસે દાઢી બોડાવી છે એટલે મારે શુદ્ધિ માટે સાત વાર કટિસ્નાન કરવું પડશે.’

